
Nafarroako Gobernuak Pirinioetako Autobiaren Izko-Judasen Benta zatiko lanak adjudikatu ditu 
Adjudikazioduna Arian Construcción eta Gestión de Infraestructuras S.A. enpresa izan da, eta lanak 2009ko ekainaren 30erako amaituko dira
Asteazkena, 2007ko urriaren 10a.  Herri Lan, Garraio eta Komunikazio Departamentuko kontseilariak, Laura Alba Cuadradok, urriaren 2ko 120/2007 zenbakidun foru aginduaren bidez, A-21 Pirinioetako Autobiaren lanak adjudikatu ditu, Izko eta Judasen Bentaren arteko 3. zatian. Enpresa adjudikazioduna Arian Construcción y Gestión de Infraestructuras S.A. izan da, 31,14 milioi eurotan, eta lanak exekutatzeko epea 2009ko ekainaren 30ean amaitzen da.
Nafarroako Gobernuak ekainaren 18an eman zuen ontzat Pirinioetako Autobiaren zati honen adjudikazioa, 35 milioi eurotan. Enkantera hamar enpresa aurkeztu ziren, horietatik bederatzi onartu zituzten, eta bat kanpoan utzi zen eskatutako dokumentazioa ez aurkezteagatik. 
Eskaintzak baloratzeko sistema baremo tekniko baten eta baremo ekonomiko baten arabera lortutako puntuen batuketa bitartez egin zen. Baremo teknikoak, hein berean, bi balorazio zituen: bata memoria teknikoa, lan programa eta eraikuntza ondorengo zerbitzua eta ekarpen estetikoari zegokion; bestea, berriz, epe partzialetan egindako lanaren koherentzia eta lan unitateen balorazioari zegokion. Bigarren balorazio horretan, beste enpresa baten eskaintza atzera bota zen, epe partzialak kalkulatzeko 24 hilabete hartu zituelako erreferentziatzat, eta ez enkantearen klausulen pleguan ezartzen ziren 22ak. 
Hurrengo izapidean eskaintza ekonomikoak ireki ziren, eta eskaintza horiek baimendutako gastuarekiko zuten beherapenaren arabera baloratu ziren. Hura gehienez laurogei punturekin baloratu zen.
Baremo teknikoaren eta eskaintza ekonomikoaren arteko batuketak honako emaitza izan zuen: 
1. Arian Construcción y Gestión de Infraestructuras S.A., 96,4 puntu.

2. Azysa, Obras y Proyectos S.L., 96,3 puntu.

3. Obenasa / Dragados S.A., 95,8 puntu.

4. Ceinsa / Begar Construcciones y Contratas, S.A., 93,1 puntu.

5. Ecay y Andueza S.L. / Construcciones Moyúa S.L., 89,9 puntu.
6. Harinsa Navasfalt, S.A. / DHO Infraestructuras, S.A., 84,7 puntu.

7. Copisa Constructora Pirenaica S.A. / Coyser Construcciones y Servicios, 74,1 puntu.

8. Obrascon Huarte Lain S.A., 56 puntu.

Horrenbestez, eta Kontratu Publikoei buruzko 6/2006 Foru Legearen 63. artikuluan ezarritakoaren arabera, kontratazio mahaiak erabaki zuen Herri Lan, Garraio eta Komunikazio kontseilariari lanaren adjudikazioa Arian Construcción y Gestión de Infraestructuras S.A. enpresaren alde proposatzea, bere eskaintza ekonomikoak % 11,1eko beherapena zuelako proiekturako ontzat emandako gastuarekin alderatuz gero.. 
Proiektuaren finantzazioak hiru urteko izaera du: 200.000 euro “Inbertsioak Bizkortzeko Plana, SPRIN elkartearekin Hitzarmena” izeneko 2007ko planaren pentzura; 6 milioi euro 2008ko gastuetako aurrekontuen pentzura, eta 24,94 milioi euro 2009ko Aurrekontuen pentzura. 

Izko – Judasen Bentaren zatiko ezaugarriak
Pirinioetako Autobia (A-21) edota Iruña-Zangoza-Jaca-Huesca Azpi Pirinioetako Autobia Foru Komunitateko helburu estrategikoa da, 2002-2009 Nafarroako Errepideen Plan Zuzentzailea barnean dago, eta Nafarroako Gobernuak eta Sustapen Ministerioak 2002ko abenduaren 17an sinatutako akordioan parte hartzen du. Akordio hori sinatu zuten Ebro ibaiarekiko paraleloan eta Pirinioetatik gertu egongo den autobia bat elkarrekin eraikitzeko. Autobia horrek zonalde horretako gunerik garrantzitsuenak lotzeaz gain, edukiera handiko bide baten bidez, Iruña, Huesca eta Lleidako probintziako hiriburuak komunikatuko lirateke.  
Herri Lan, Garraio eta Komunikazio Departamentuko kontseilariak oraingo honetan adjudikatu duen A-21 Autobiaren zatia, Izko eta Judasen Bentaren artekoa, hirugarren zatia da Autobia Iruñean abiatu zenetik. 7.882 metroko luzera du eta trazaduran hiru fauna pasabide eta bideak proiektatu dira, baita 80 metroko luzera duen tunel faltsu bat ere. Autobiak Aranako amildegia gainditzen du 210 metroko biaduktu baten bidez, eta abelbidea (T-9 zeharbidea) bere horretara ekartzeko, behe pasabide bat proiektatu da. Zatiaren amaierako loturak egungo egitura mantenduko du, hartara, proiektatutako glorieten bidez zuzeneko konexioa egin ahal izango da. Lotura horretan fauna igarotzeko bi beheko pasabide aurreikusi dira. 

Autobiaren sekzio tipoa bi galtzaden bidez osatuta dago, 5 metroko erdibitzaile batek banatuta. Galtzada bakoitzak 3,5 metro zabalerako bi errei ditu noranzko bakoitzeko, 2,5 metroko kanpo bazterbidearekin, eta metro bateko barne bazterbidearekin. 






	[image: image5.png]




	[image: image6.png]Carlos Ill, 2. 31002 PAMPLONA @& 848 42 77 00 948 22 76 73
gobiernodenavarra.prensa@cfnavarra.es  www.navarra.es




	Página 1 de 3


PAGE  
	[image: image2.png]




	[image: image3.png]4D Carlos 111, 2. 31002 PAMPLONA & 848 4277 00 948 2276 73
%gobiernodenavarra.prensa@cfnavarra.es WWw.navarra.es




	Página 3 de 3



[image: image1.png][image: image2.png][image: image3.png][image: image4.png][image: image5.png][image: image6.png]